
Число: 60-00/22
Датум: 28.04.2022.
ЗАПИСНЇК ЗОЗ 26. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей у Новим Садзе 28.04.2022. року, зволаней по наглим поступку
Двацецшеста порядна схадзка Националного совиту рускей националней меншини зволана по наглим поступку, а отримана є штварток, 28. априла 2022. року з початком на 19,00 годзин у Новим Садзе, у просторийох Руского културного центру. На схадзки були присутни 17 члени Националного совиту: предсидатель Борислав Сакач и члени: Йоаким Рац, Мартица Тамаш, Микола Кухар, Зденко Лазор, Єлена Сивч, Михайло Киш, Миломир Шайтош, Олена Папуґа, Деян Загорянски, Дюра Винаї, Желько Ковач, Яким Винаї, Микола Шанта, Весна Раґаї-Цап, Стеван Самочета и Борис Фейди. Одсутни були Иґор Фейди и Марина Дудаш. 
На схадзки були присутни секретар Националного совиту и новинаре зоз шора наших медийох.

Схадзку отворел предсидатель Борислав Сакач, констатовал же присутни 17 члени Националного совиту и же єст кворум за роботу.
За схадзку предложени шлїдуюци 
Дньови шор:
1. Даванє предкладаня за єдного члена Совиту за медзинационални одношеня у општини Бачка Тополя

2. Даванє предкладаня за директора Заводу за културу войводянских Руснацох зоз предложеней лїстини кандидатох

3. Рижне
Под точку „Рижне“ свойо дискусиї приявели: Олена Папуґа, Деян Загорянски и Борис Фейди.

Дньови шор прилапени єдногласно.
Точка 1. 

Желько Ковач предложел же би член Совиту за медзинационални одношеня општини Бачка Тополя и надалєй була Татяна Дудаш, хтора и потераз окончовала тоту длужносц. Вона контактована и ма дзеку.

Национални совит зоз 17 гласами „за“ принєсол шлїдуюцу одлуку:

На основи члена 98. пасус 8. Закона о локалней самоуправи („Сл. глашнїк РС“, ч. 129/2007, 83/2014 - др. закон, 101/2016 - др. закон, 47/2018 и 111/2021 - др. закон) и члена 22. пасус 1. точка 9. Закона о националних совитох националних меншинох („Сл. глашнїк РС“, ч. 72/2009, 20/2014 - одлука УС, 55/2014 и 47/2018), Национални совит рускей националней меншини приноши

Одлуку

о даваню предкладаня за члена
Совиту за медзинационални одношеня у општини Бачка Тополя
I


Татяна Дудаш з Нового Орахова, предклада ше за члена Совиту за медзинационални одношеня у општини Бачка Тополя.
II

Одлуку доручиц Скупштини општини Бачка Тополя и обявиц на интернет боку Националного совиту.

Точка 2.
Предсидатель Националного совиту Борислав Сакач потолковал же як цекла процедура за вибор директора Заводу у Управним одборе и же УО єдногласно потримал потерашню директорку Анамарию Ранкович.
Желько Ковач, предсидатель Вивершного одбору гварел же по його думаню од шицких одлукох хтори Совит у тим мандату приношел найзначнєйши вибор членох управних одборох Заводу и Руского слова и кед тим людзом дате довириє же би приношели одлуки, вец треба и випочитовац їх думанє.

У дискусиї участвовали Борис Фейди, Олена Папуґа, Деян Загорянски.

Предложене же би ше о кандидатох за директора Заводу гласало тайно.

За тайне гласанє гласали 13 члени. За явне гласанє гласали 4 члени.

Зоз 15 гласами „за“ вибрана комисия за запровадзованє поступку тайного гласаня:

· Таня Арва-Планчак

· Борис Фейди

· Весна Раґаї Цап

Направена павза у хторей порихтани материял и окончене тайне гласанє. По законченю гласаня, Таня Арва-Планчак пречитала резултати:

превжати лїстки - 17

нєважаци лїстки - 2

за Анамарию Ранкович - 4 гласи

за Сашу Сабадоша - 11 гласи

У складзе зоз резултатами гласаня, Национални совит принєсол шлїдуюцу одлуку:

На основи члена 9 пасус 2 Одлуки о снованю Завода за културу войводянских Руснацох, Национални совит рускей националней мeншини принєсол
Одлуку

Национални совит рускей националней меншини предклада же би Покраїнска влада за директора Заводу за културу войводянских Руснацох меновала Сашу Сабадоша, мастер историчара зоз Зомбора.
Точка 3.
Олена Папуґова поставела даскельо питаня предсидательови:
· яку стратеґию и яки задатки предсидатель направел за Попис?
· чи Национални совит дума же то добре же у Дюрдьове знова нє будзе руске оддзелєнє у школи и чи предсидатель зна же чом воспитачка у Дюрдьове сама преведла руску ґрупу до сербскей?
· дзе Проєктни биро конкуровал?
· маме проблем же нєт руских студентох на Педаґоґийним факултету анї професорох на Катедри хтори би тим студентом преподавали руски язик.
Предсидатель на тему Попису одвитовал же написал у рубрики Анатомия нашого часу у Руским слове же цо маме робиц за Попис, а будзе окремна точка дньового шора на схадзки Совиту дзе обчекує їх предкладаня. У пописних комисийох у трох општинох маме своїх членох.

Деян Загорянски винєсол шлїдуюце:
· интересує го яки конкретни задатки маю подручни канцелариї вязане за Попис

· Проєктни биро нє обвисцує Карпати о розписаних конкурсох, аж анї тих у општини Вербас

· општина Вербас направела гришку та 2020. року 31.12. уплацени средства за 2021. рок и од теди так, та за 2020. рок остали без средствох.

Борис Фейди поставел шлїдуюци питаня и зауваги:

· конєц манадату ше блїжи, три роки предсидатель функционує без прилапених планох и вон нєма леґитимитет, прето треба же би Вивершни одбор принєсол план и програм активносцох за Попис и анализу Стратеґиї и писанє новей.
· на Рутенпресу видзел же предсидатель бул на предвиберанковим сходзе СНС у Керестуре

· чи Микола Шанта оправдал 30.000 динари хтори сам себе додзелєл за одход до України?
Предсидатель гварел же одвити достаню написмено.
Понеже нїхто нє вжал слово под тоту точку, схадзка закончена на 20,28 годзин.

записнїчар
предсидатель

Таня Арва-Планчак
Борислав Сакач

